LIGJ
Nr.9849, daté 26.12.2007

PER RATIFIKIMIN E “MARREVESHJES SE HUASE NDERMJET REPUBLIKES SE
SHQIPERISE DHE BANKES EUROPIANE PER RINDERTIM DHE ZHVILLIM (BERZH) PER
FINANCIMIN E PROJEKTIT TE RRUGES LEVAN-VLORE”

Né mbéshtetje t€ neneve 78, 83 pika 1 dhe 121 té& Kushtetutés, me propozimin e Késhillit té
Ministrave,

KUVENDI
| REPUBLIKES SE SHQIPERISE

VENDOSI:
Neni 1

Ratifikohet “Marréveshja e huasé ndérmjet Republikés sé Shqipérisé dhe Bankés Europiane pér
Rindértim dhe zZhvillim (BERZH) pér financimin e projektit té rrugés Levan-VIoré”.

Neni 2
Ky ligj hyn né fugi 15 dité pas botimit né Fletoren Zyrtare.

Shpallur me dekretin nr.5575, daté 17.1.2008 té Presidentit t¢ Republikés sé Shqipérisé,
Bamir Topi

(Numri i operacionit 37057)



MARREVESHJE HUAJE
NDERMJET REPUBLIKES SE SHQIPERISE DHE BANKES EUROPIANE
PER RINDERTIM DHE ZHVILLIM (PROJEKTI | RRUGES LEVAN-VLORE)
DATE 16 NENTOR 2007

Marréveshje e datés 16 néntor 2007 ndérmjet Republikés sé Shqipérisé “Huamarrési” dhe Bankés
Europiane pér Rindértim dhe Zhvillim (“Banka”)

HYRIJE

Duke pasur parasysh gé Banka ka vendosur té kryejé financime, pér projekte té vecanta, pér té
ndihmuar né kalimin drejt ekonomive té orientuara té hapura té tregut dhe pér té pérkrahur iniciativén
private dhe sipérmarrése né vendet e Europés Qendrore dhe Lindore té angazhuara dhe duke zbatuar
demokraciné shumépartiake, pluralizmin dhe ekonominé e tregut;

Duke pasur parasysh gé Huamarrési synon té zbatojé projektin, sikurse pérshkruhet né planin 1
“Projekti”, i cili u hartua pér té asistuar Huamarrésin né ndértimin e njé segmenti rrugor prej aférsisht 24
kilometrash nga Levani né Vloré, duke formuar pjesé té korridorit veri-jug té Shqipérisé;

Duke pasur parasysh gé Huamarrési ka kérkuar asistencén e Bankés pér financimin e njé pjese té
projektit;

Duke pasur parasysh gé Huamarrési ka géllim té kontraktojé njé huamarrje nga Banka Europiane e
Investimeve “BEI” t& shumés prej 23 000 000 eurosh (njézet e tre milioné eurosh) pér té asistuar pjesén B
té projektit, sipas kushteve dhe termave té vendosur né njé marréveshje ndérmjet Huamarrésit dhe BEI
“Kontrata financiare e BEI”;

Duke pasur parasysh gé Korporata Italiane pér Zhvillim “KIZH” ka réné dakord té sigurojé njé
fond granti pér té financuar pjesén A dhe C té projektit, kéto grante gé do té jené né shumén totale prej 1
200 000 eurosh (njé milion e dygind mijé eurosh) sipas termave té njé ose mé shumé marréveshjeve granti
ndérmjet KIZH dhe Huamarrésit “Marréveshje granti té KIZH”;

Duke pasur parasysh qé Banka ka réné dakord, ndér té tjera, paraprakisht, t’i japé hua Huamarrésit
sasiné prej 22 000 000 eurosh (njézet e dy milioné eurosh), sipas termave dhe kushteve té vendosura ose té
referuara né kété Marréveshje.

Palét bien dakord si mé poshté:

Neni 1
Termat dhe kushtet standarde; Pérkufizimet

Seksioni 1.01 Pérfshirja e termave dhe kushteve standarde

Té gjitha dispozitat e kushteve dhe té termave standarde té Bankés té datés 1 maj 2006 jané té
pérfshira dhe té zbatueshme né kété Marréveshje me té njéjtén fugi dhe efekt, sikur té ishin plotésisht té
pércaktuara (dispozita té tilla do té quhen kétej e tutje “terma dhe kushte standarde™).

Seksioni 1.02 Pérkufizime

Sa heré gé pérdoren né kété Marréveshje (pérfshiré dhe hyrjen dhe planet), nése nuk citohet
ndryshe ose nése konteksti nuk e kérkon ndryshe, termat e pércaktuar né hyrje kané kuptimin pérkatés té
dhéné atje, termat e pércaktuar né terma dhe kushte standarde kané kuptimin pérkatés té dhéné atje dhe
termat e méposhtém kané kuptimin e méposhtém:

“Pérfagésuesi i autorizuar i Huamarrésit” nénkupton Ministrin e Financave té Huamarrésit.



llBEI’!
“Kontrata financiare e BEI”

“Vlerésimi i ndikimit t& mjedisit”

“Plani i menaxhimit t& mjedisit”

“Céshtje mjedisore”

“Vit fiskal”

“Drejtoria e Pérgjithshme e Rrugéve”

“KIZH”
“Marréveshje granti KIZH”
“Té drejtat e tokés”
“Ministria e Punéve Publike”
“NJzpP”

“Projekti”

“Plan veprimi i rishlyerjes"

“Plani i ristrukturimit”

ka kuptimin si¢c pérshkruhet né hyrje té késaj
Marréveshijeje.

ka kuptimin si¢ pérshkruhet né hyrje té késaj
Marréveshijeje.

nénkupton vlerésimin e ndikimit té mjedisit pér
projektin e datés shkurt 2007, té pérgatitur nga
Drejtoria e Pérgjithshme e Rrugéve.

nénkupton planin e menaxhimit mjedisor dhe planin e
monitorimit té mjedisit pér projektin, t&¢ mbéshtetur né
rekomandimet e vlerésimit té ndikimit t¢ mjedisit dhe
pér té réné dakord ndérmjet Huamarrésit dhe Bankés
né formé dhe pérmbajtje té kénagshme pér Bankén,
duke siguruar shéndetin dhe siguriné mjedisore té
lidhur me projektin dhe lehtésimin shogéror, masat
menaxhuese dhe monitoruese, standardet, praktikat,
politikat dhe procedurat, si¢c amendohet heré pas here
me pélgimin paraprak me shkrim té€ Bankés. Plani i
menaxhimit mjedisor gjaté fazés sé ndértimit do té
zbatohet nga kontraktori i punimeve civile. Plani i
menaxhimit mjedisor gjaté fazés operacionale éshté
pérgjegjési e Huamarrésit.

nénkupton:

a) ndotjen ose mbrojtjen e mjedisit;

b) démtimin ose mbrojtjen e shéndetit publik;

¢) shéndetin dhe siguriné e vendit té punés; ose

d) ¢do emetim ose substancé té afté té shkaktojé dém
ndaj organizmave té gjallé ose mjedisit.

nénkupton vitin fiskal t& Huamarrésit gé fillon mé 1
janar dhe mbaron mé 31 dhjetor té ¢do viti.

nénkupton Drejtoriné e Pérgjithshme té Rrugéve, njé
departament brenda Ministrisé sé Punéve Publike
(dhe si¢ mund té jeté rasti, pasardhési i tij kohé pas
kohé).

ka kuptimin si¢c pérshkruhet né hyrje té késaj
Marréveshjeje.

ka kuptimin si¢ pérshkruhet né hyrje té késaj
Marréveshijeje.

nénkupton té drejtat e pérdorimit té tokés, té
nevojshme pér zbatimin e pjesés B té projektit.
nénkupton Ministriné e Punéve Publike, Transportit
dhe Telekomunikacionit té Republikés sé Shqipériseé.
nénkupton njésiné e zbatimit té projektit, referuar né
seksionin 3.03.

ka kuptimin si¢c pérshkruhet né hyrje té késaj
Marréveshjeje.

nénkupton planin e veprimit té rishlyerjes pér
projektin e pérfunduar nga Drejtoria e Pérgjithshme e
Rrugéve dhe té dorézuar né Banké nga Huamarrési,
plani i té cilit do té zbatohet né pérputhje me kérkesat
e politikés mjedisore té Bankeés.

nénkupton njé plan afatmesém pér ristrukturimin e
Drejtorisé sé Pérgjithshme té Rrugéve, me géllime
dhe afate kohore pér pérmirésimin e rregulloreve
institucionale pér t€ menaxhuar rrjetin shtetéror
rrugor, ku pérfshihen:



a) zhvillimi i Marréveshjeve financuese té rrugéve;

b) rishikim té rregulloreve té organizimit dhe
menaxhimit pér rrugét nacionale dhe propozimet pér
ndryshime, me vémendje té vecanté pér nevojén né
rritje té efektivitetit dhe eficencés pér rregullime;

¢) reformat institucionale dhe rregullatore té
nevojshme pér té arritur ndryshimet, dhe

d) pérdorimi né rritje i sektorit privat népérmjet
konkurrimit t& hapur, kjo e justifikuar ekonomikisht
dhe fleksibél.

“Mirémbajtja e rrugéve” nénkupton té gjitha veprimet e nevojshme pér té
mirémbajtur asetet e rrugéve ekzistuese, duke
pérfshiré kalimet, rampet e rrugéve, bordurat,
pjerrésité, strukturat e kullimit, kanalet nén rrugg,
urat, veprat e artit dhe tipare té tjera té€ nevojshme pér
té siguruar miréfunksionimin e rrugés, ku pérfshihen:
a) punimet pér:

i) riparime té rregullta té kryera né bazé vijetore;

ii) riparime periodike té kryera né intervale mé tepér
se njé vit, pér té parandaluar pérkegésimin ose pér té
siguruar performancé té miré té aseteve té rrugés deri
né fund té kohézgjatjes sé saj té parashikuar; dhe

iii) rinovimin e aseteve té rrugés pér té zgjatur
jetégjatésiné e saj, pértej asaj té planifikuar né fillim;
b) operacione pér planifikim, menaxhim dhe zbatim té
punéve té mirémbajtjes dhe sigurimi i stafit dhe i
siguracioneve té tyre shogérore, plus shpenzimeve
dhe lehtésive pér té mbéshtetur kéto veprime.

“Céshtje sociale” nénkupton:

a) standardet e punés dhe kushtet e punésimit, si¢
rregullohen nga ligji né fuqi;

b) ndikimin mbi personat e zhvendosur ose nga
pérvetésimi i tokeés;

¢) ndikimin mbi popullsité indogjene dhe grupet e
tjera té pambrojtura;

d) ndikimin mbi objektet e trashégimisé kulturore, ku
pérfshihen gendrat dhe objektet arkeologjike;

e) konsultimin dhe bérjen publike, duke pérfshiré
ankimet nga anétaré té publikut té drejtuara
Huamarrésit.

Seksioni 1.03 Interpretimi

Né kété Marréveshje, njé referencé né njé nen, seksion ose plan specifik duhet, pérvecse kur
caktohet ndryshe né kété kontraté, té interpretohet si referencé né kété nen, seksion ose plan specifik té
késaj Marréveshjeje.

Neni 2
Termat kryesoré té Huadhénies



Seksioni 2.01 Shuma dhe monedha

Banka éshté dakord t’i japé hua Huamarrésit, né termat dhe kushtet e shénuara apo té referuara né
kété Marréveshje, shumén prej 22 000 000 eurosh (njézet e dy milioné eurosh).

Seksioni 2.02 Terma té tjeré financiaré té huadhénies

a) minimumi i shumeés sé terhegjes duhet té jeté 300 000 euro (tregind mijé euro);

b) minimumi i shumés sé paradhénies duhet té jeté 3 000 000 euro (tre milioné euro);

¢) minimumi i shumés sé anuluar duhet té jeté 1 000 000 euro (njé milioné euro);

d) afatet e pagimit té interesave duhet té€ jené 30 prill dhe 30 tetor té ¢do viti.

e) 1. Huamarrési duhet té shlyejé kapitalin e huasé né 24 késte gjashtémujore (njézet e katér) té
barabarta (ose sa mé té barabarta té€ jeté e mundur), mé 30 prill dhe 30 tetor té ¢do viti, me afatin e paré té
shlyerjes sé huasé gé té jeté 30 prill 2011 dhe afati i fundit i shlyerjes sé huasé té jeté 30 tetor 2023.

2. Pavarésisht sa mé lart, né rast se: i) Huamarrési nuk do té térheqgé té gjithé shumeén e huasé deri
né datén e shlyerjes sé paré té huasé, té specifikuar né seksionin 2.02 (e); dhe (ii) Banka zgjat afatin e
vlefshmérisé sé fundit té specifikuar né seksionin 2.02 (f), pas njé date e cila bie pas afatit t& shlyerjes sé
paré té huasé, atéheré shuma e secilés térheqgje té béré né ose pas afatit té shlyerjes sé paré té huasé do té
alokohet pér shlyerje né shuma té barabarta pér disa afate shlyerjeje té huasé, té cilat bien pas datés sé késaj
térhegjeje (me Bankén gé pérshtat shumat e alokuara si té nevojshme gé késhtu té arrijé té gjitha shifrat né
secilin rast). Banka, heré pas here, do ta njoftojé Huamarrésin pér kéto alokime;

f) afati i fundit i vlefshmérisé do té jeté 31 mars 2011 ose njé daté e mévonshme, té cilén Banka né
zgjedhjen e saj e cakton dhe ia njofton Huamarrésit. Né qofté se shuma e vlefshme e huasé ose ¢farédo
pjesé e saj, éshté e varur prej njé norme fikse interesi dhe Banka e shtyn afatin e fundit té vlefshmérisg,
Huamarrési duhet menjéheré t’i paguajé Bankés shumén e kostove té léshuara sikurse, kohé pas kohe,
duhet té njoftohet nga Banka me shkrim ndaj Huamarrésit;

g) norma e tarifés sé angazhimit financiar do té jeté 0.5% né vit;

h) huaja kushtézohet nga norma e interesit t€ ndryshueshém. Pavarésisht pér sa mé lart,
Huamarrési, si njé alternativé e pagimit té interesave né norma interesi t€ ndryshueshme né té gjithé ose
secilén pjesé té huasé sé papaguar, mund té zgjedhé té paguajé interesin né njé normé fikse interesi né pjesé
té tilla té huasé sipas seksionit 3.04 (c) té termave dhe kushteve standarde.

Neni 2.03 Térhegjet

Shuma e vlefshme mund té térhiget kohé pas kohe sipas dispozitave té planit 2 pér té financuar: 1)
shpenzimet e béra (ose, nése banka éshté dakord, gé jané pér t’u béré), pér sa i pérket kostos sé arsyeshme
té mallrave, punimeve apo shérbimeve té kérkuara pér projektin; dhe 2) komisionin fillestar.

Neni 2.04 Pérfagésuesi i autorizuar pér térhegjet

Ministri i Financave i Huamarrésit caktohet si Pérfagésuesi i Autorizuar i Huamarrésit pér géllimin
e ndérmarrjes sé ¢do veprimi té kérkuar apo té lejuar pér t’u ndérmarré sipas dispozitave té nenit 2.03.a dhe
sipas dispozitave té seksionit 3.01 dhe 3.02 té termave dhe kushteve standarde.

Neni 3
Ekzekutimi i projektit

Neni 3.01 Marréveshje té tjera té konfirmuara té projektit

Pérveg ndérmarrjeve té pérgjithshme té shénuara né nenin 1V té termave dhe kushteve standarde,
Huamarrési, pérveg rasteve kur Banka bie dakord ndryshe, duhet:

a) Té ndérmarré té gjitha veprimet e nevojshme pér té siguruar fonde té mjaftueshme pér
pérfundimin e projektit dhe t’i béjé kéto fonde té vlefshme pér projektin si kontribute jo té rimbursueshme
pér té financuar kostot e projektit;

b) Té plotésojé té gjitha detyrimet e tij sipas ose né pérputhje me kontratén financiare té¢ BEI dhe
Marréveshjes sé grantit t¢ KIZH dhe me té gjitha marréveshjet e lidhura me projektin.

Neni 3.02 Marréveshje mbéshtetése financiare dhe forcimi institucional

a) Huamarrési do té rrisé financimin ndaj Drejtorisé sé Pérgjithshme té Rrugéve pér mirémbajtjen e
rrugéve gjaté secilit vit fiskal duke filluar nga 1 janari 2008, 1 janari 2009 dhe 1 janari 2010, me shumén jo
mé pak se 10% né krahasim me financimin e alokuar gjaté vitit fiskal paraardhés;

b) Huamarrési, népérmijet Ministrisé sé Punéve Publike, duhet t’i dorézojé jo mé voné se 31 marsi
2008, Bankés planin e ristrukturimit, né formé dhe pérmbajtje t€ kénagshme pér Bankén;

¢) Huamarrési, népérmjet Ministrisé sé Punéve Publike, si¢ duhet, né kohé dhe plotésisht té zbatojé
planin e ristrukturimit né pérputhje me afatet e vendosura kétu dhe, pa kufizuar pérgjithésiné e méparshme,
do té prokurojé gé Drejtoria e Pérgjithshme e Rrugéve té transformohet né njé agjenci rrugore jo mé voné



se 31 dhjetori 2009 ose mé paré se kjo daté, si¢ mund té jeté pércaktuar né planin e ristrukturimit;

d) Huamarrési do té prokurojé se duke filluar nga viti fiskal 2008, Drejtoria e Pérgjithshme e
Rrugéve do té kontraktojé té paktén 50% (té matur né terma té vlerés) té gjitha punét periodike té
mirémbajtjes pér rrugét, t&é menaxhuara nga Drejtoria e Pérgjithshme e Rrugéve te kontraktorét e punimeve
civile, té zgjedhura nga procedura tenderuese konkurruese, té pranueshme nga Banka dhe né pérputhje me
ligjin shqiptar té prokurimeve.

Neni 3.03 Njésia e zbatimit té projektit

a) Njésia e zbatimit té& projektit (NJZP) e ngritur nga Huamarrési do té koordinojé, menaxhojé,
monitorojé dhe vlerésojé té gjitha aspektet e zbatimit té projektit, sipas termave té referencés té pranueshme
nga Banka, pérfshiré dhe prokurimin e mallrave, punimeve dhe shérbimeve pér projektin;

b) Huamarrési, pérve¢ rakordimit tjetér me Bankén, duhet té mbajé NJZP-né gjaté gjithé kohés sé
ekzekutimit té projektit dhe t& operojé me njé njési zbatimi té projektit me burime t€ mjaftueshme dhe
personel t& mirékualifikuar, sipas termave apo referencave té pranuara nga Banka.

Neni 3.04 Prokurimi

Pér géllimet e nenit 4.03 té termave dhe kushteve standarde, dispozitat e méposhtme, pérvec
rasteve kur Banka bie dakord ndryshe, duhet t& rregullojné prokurimin e mallrave, punimeve dhe
shérbimeve té kérkuara nga projekti dhe té financohen jashté shumave té huasé:

a) punimet duhet té prokurohen me tender té hapur;

b) pér géllimet e nenit 3.04(a), procedurat pér tender t& hapur pércaktohen né kapitullin 3 té
rregullave té prokurimit té BERZH-it;

c) té gjitha kontratat duhet t’i nénshtrohen procedurave té rishikimit, té pércaktuara né aneksin 1 té
rregullave té prokurimit t¢ BERZH-it. Té gjitha kontratat duhet t’i nénshtrohen njé rishikimi paraprak.

Neni 3.05 Marréveshje té pajtueshme mjedisore dhe sociale

Pa kufizuar pérgjithésiné e seksioneve 4.02(a), 4.04(a)(iii) dhe 5.02(c)(iii) té termave dhe kushteve
standarde, Huamarrési, pérvec rasteve kur Banka bie dakord ndryshe:

a) sikurse specifikohet né planin e menaxhimit mjedisor dhe né planin e veprimeve té rishlyerjes,
duhet té zbatojé projektin né pérputhje me rregullat mjedisore dhe standardet né fuqi heré pas here né
juridiksionin né té cilin projekti lokalizohet dhe me standardet mjedisore gé ekzistojné né Bashkimin
Europian gé prej késaj date (ose né rast se standarde té tilla nuk ekzistojné né Bashkimin Europian, sikurse
ato jané shénuar né udhézuesin mijedisor té aplikuar t€ grupit t¢ Bankés Botérore) dhe politikat
ndérkombétare financiare té korporatave t& mbrojtjes né popullsité indogjene, strehimin jovullnetar dhe
pasuriné kulturore, si¢ referohet né politikén mjedisore té€ Bankés gé prej késaj date;

b) né pérputhje me projektin, Huamarrési do t€ mbikéqyré té gjitha ligjet e zbatueshme dhe
standardet né punésim, duke pérfshiré dhe ato gé lidhen me punésimin e fémijéve dhe té rinjve,
diskriminimin né puné, punén e detyrueshme. Kéto ligje dhe standarde té zbatueshme duhet té pérfshijné: i)
Konventat bazé té Organizatés Ndérkombétare t€ Punés gé kané t€ bé&jné me eliminimin e punés sé
fémijéve, eliminimin e diskriminimit né vendin e punés, eliminimin e punés sé detyruar dhe té detyrueshme
dhe ii) ligjin kombétar;

C) té zbatojé zellshém dhe t’i pérmbahet planit t¢ menaxhimit mjedisor dhe planit té veprimit té
rishlyerjes;

d) té béjé publike planin e menaxhimit mjedisor dhe planin e rishlyerjes né njé vend té dukshém né
ose afér kantierit té projektit;

e) gjaté ekzekutimit t& punimeve né lidhje me projektin, t€ ndérmarré té gjitha masat e nevojshme
pér té siguruar gé kantieret e projektit t& jené té menaxhuara né pérputhje me praktikén e pérparuar
ndérkombétare dhe gé:

i) té ndérmarré hapa pér té menaxhuar trafikun dhe té minimizojé shgetésimet ndaj publikut;

ii) té ndérmerren masa parandaluese pér té garantuar siguriné e punétoréve dhe t€ pérdoruesve té
rrugés;

iii) t& minimizojé zhurmat dhe interferencat; dhe

iv) publiku té informohet paraprakisht pér punimet e propozuara;

f) té lejojé pérfagésuesit e Bankés té vizitojné ¢do kantier té projektit ose vend tjetér ku po
zbatohet projekti.

Neni 3.06 Konsulentét

a) Me qéllim pér té asistuar né zbatimin e projektit, pérveg rasteve kur bihet dakord ndryshe me
Bankén, Huamarrési duhet t& punésojé ose té detyrojé punésimin, sikurse kérkohet dhe té pérdoré
konsulenté kualifikimi, pérvoja dhe termat e referencés té té ciléve jané té kénagshme pér Bankén,



pérfshiré:

1. konsulenté pér té asistuar NJZP-né né projektimin dhe mbikéqyrjen e projektit, si¢ referohet né
pjesén C; dhe

2. konsulenté pér té asistuar NJZP-né.

b) Huamarrési duhet t’i sigurojé, pa shpenzime, ¢cdo konsulenti té angazhuar pér té asistuar né
céshtje gé lidhen me projektin apo operacione té Huamarrésit, té gjitha lehtésirat dhe mbéshtetjen e
nevojshme pér zbatimin e funksioneve té tyre, duke pérfshiré dhe té gjitha dokumentet, materialet dhe
informacione té tjera gé mund té jené té nevojshme pér punén e tyre.

Neni 3.07 Frekuenca e raportimit dhe kérkesat pér dorézim

a) Duke filluar nga data e hyrjes né fugi dhe deri né pagimin ose anulimin e té gjithé shumés sé
huasé, Huamarrési, népérmjet Ministrisé sé Punéve Publike, duhet t’i paragesé Bankés raportet vjetore né
céshtjet e mjedisit dhe ¢éshtjet sociale gé rezultojné né lidhje me Huamarrésin ose me projektin brenda 90
ditéve pas mbarimit té& vitit pér raportim. Raporte té tilla duhet té€ pérfshijné informacion pér céshtjet
specifike té méposhtme:

1. informacion né pérputhje me kérkesat mjedisore, shéndetésore, té sigurisé dhe sociale té
specifikuar né nenin 3.05, duke pérfshiré statusin pér ¢do leje mjedisore té kérkuar pér projektin, rezultatet
e cdo inspektimi té ekzekutuar nga njé autoritet rregullator, ¢do shkelje té ligjeve té zbatueshme, té
rregullave apo standardeve dhe ¢do veprim korrigjues né lidhje me to dhe ¢do gjobé té vendosur pér ¢do
shkelje té tillg;

2. informacion pér zbatimin e planit te menaxhimit mjedisor dhe té planit té veprimit té rishlyerjes,
duke pérfshiré ¢do ndryshim té propozuar pér veprimet, planet apo kostot;

3. njé pérmbledhje pér ¢do evidencé materialesh, raportesh apo komunikimesh té tjera né ¢éshtjet
mjedisore dhe sociale té paragitura né lidhje me projektin ndaj ¢do autoriteti rregullator;

4. informacion pér té dhénat shéndetésore dhe té sigurisé sé projektit, duke pérfshiré normat e
aksidenteve dhe cdo iniciativé né lidhje me céshtjet e shéndetésisé apo sigurisé gé jané zbatuar apo
planifikuar;

5. njé pérmbledhje té€ ndryshimeve né ligjet mjedisore, shéndetésore dhe té sigurisé gé mund té
kené efekt material né projekt; dhe

6. kopje té informacionit pér ¢éshtjet mjedisore dhe sociale té paragitura periodikisht pér publikun.

b) Duke filluar nga data e hyrjes né fugi, Huamarrési, pérmes Ministrisé sé Punéve Publike, duhet
té paragesé raportet tremujore periodike té projektit té referuara né seksionin 4.04.(a)(iv) té termave dhe
kushteve standarde, brenda 45 ditéve pas pérfundimit té periudhés sé raportuar, derisa té plotésohet
projekti. Kéto raporte duhet té pérfshijné karakteristikat specifike t& méposhtme:

1. informacion i pérgjithshém si mé poshté:

a) progresin fizik té kryer né zbatim té projektit, datén e raportimit dhe gjaté periudhés sé
raportimit;

b) véshtirésité apo vonesat aktuale ose té pritshme né zbatimin e projektit dhe efektet e tyre né
planin e zbatimit, si dhe hapat aktualé té ndérmarré ose té planifikuar pér kapércimin e véshtirésive dhe
shmangien e vonesave;

¢) ndryshimet e parashikuara né afatin e pérmbushjes sé projektit;

d) ndryshime ky¢ personeli né stafin e NJZP-sé&, konsulentét ose kontraktorét e punimeve civile;

e) ¢éshtje gé mund té ndikojné né koston e projektit; dhe

f) ¢cdo zhvillim apo aktivitet gé¢ mund té ndikojé né realizimin ekonomik té ¢cdo pjese té projektit;

2. Njé diagramé progresi, e bazuar né planin e zbatimit té projektit, gé tregon progresin e secilés
pjesé té projektit dhe gé pérfshin njé grafik té shpenzimeve té planifikuara dhe aktuale;

3. Pasqyra financiare gé tregojné detajet e shpenzimeve té ndodhura né secilén pjesé té projektit
dhe té térhegjeve sé bashku me pasqyrén qé tregojné:

a) vlerésimet origjinale té kostos;

b) vlerésimet e rishikuara té kostos, nése ka, me arsyet pér ndryshim;

¢) shpenzimet origjinale té vlerésuara dhe shpenzimet aktuale deri mé sot;

d) arsyet pér ndryshimet e shpenzimeve aktuale t€ deritanishme nga shpenzimet origjinale té
vlerésuara té deritanishme; dhe

e) shpenzimet e vlerésuara pér tremujorét e mbetur té vitit.

4. Njé pasqyré e shkurtér e statusit té pérputhjes me secilén nga marréveshjet e pérmendura né kété
Marréveshje.

€) Menjéheré pas ngjarjes sé ndonjé incidenti apo aksidenti té lidhur me projektin, gé¢ mund té keté



njé efekt material negativ né mjedis, shéndet apo siguri, Huamarrési duhet t’i japé Bankés njoftim me faks
ose teleks, duke specifikuar natyrén e incidentit apo aksidentit dhe ¢do hap gé Huamarrési ndérmerr pér ta
korrigjuar. Pa kufizuar pérgjithésimet e méparshme, njé incident apo aksident mund té keté njé efekt
material negativ né mjedis, shéndet apo siguri, nése njé ligj i zbatuar kérkon njoftimin pér njé incident apo
aksident té tillé té autoriteteve geveritare, njé incident apo aksident i tillé pérfshin déme fatale ose shumé
serioze gé kérkojné shtrimin né spital, ose njé incident apo aksident i tillé éshté béré publikisht i njohur
népérmjet mbulimit nga media, ose ndryshe.

Neni 4
Marréveshjet financiare

Neni 4.01 Raportet dhe té dhénat financiare

a) Huamarrési, né lidhje me departamentet ose agjencité e Huamarrésit, pérgjegjése pér zbatimin e
projektit ose t&€ ndonjé pjese atje, duhet té mirémbajé procedurat, shénimet dhe situacionet e duhura pér té
reflektuar, né pérputhje me standardet ndérkombétare financiare té pranuara dhe té aplikuara, veprimet,
burimet dhe shpenzimet né lidhje me projektin dhe t&€ monitorojé dhe rakordojé progresin e projektit (duke
pérfshiré kostot dhe avantazhet gé burojné prej tij).

b) Huamarrési:

I. do té keté evidencat dhe llogarité e referuara né nenin 4.01 (a) pér secilin vit fiskal t& audituar
nga audité té pavarur t& pranueshém nga Banka dhe né pérputhje me standardet dhe parimet ndérkombétare
té pranuara té auditimit;

2. do té pajisé Bankén sa mé shpejt té jeté e mundur, por né ¢do rast jo mé voné se gjashté muaj
pas mbarimit té secilit vit fiskal, me raportin e kétij auditimi nga kéta audité né até shkallé dhe detaje qé
Banka mund té kérkojé né ményré té arsyeshme; dhe

3. do té pajisé Bankén edhe me informacion tjetér né lidhje me kéto evidenca dhe llogari dhe
auditimi, kur Banka mund té kérkojé heré pas here né ményré té arsyeshme.

Neni 5
Pezullimi, pérshpejtimi, anulimi

Seksioni 5.01 Pezullimi

Té méposhtmet specifikohen pér géllimet e nenit 7.01 (a)(xvii) té termave dhe kushteve standarde:

a) kuadri legjislativ dhe rregullator i zbatuar né sektorin e rrugéve né territorin e Huamarrésit duhet
té jeté ndryshuar, pezulluar, shfugizuar, anuluar apo té jeté hequr doré né njé ményré tjetér nga réné dakord
me planin e ristrukturimit ose si¢ éshté miratuar me shkrim nga Banka; ose

b) e drejta e Huamarrésit té béjé térhegje sipas kontratés financiare t&¢ KIZH ose té béjé térhegje
nga fondet e grantit t¢ KIZH duhet té jeté pezulluar, anuluar ose pérfunduar né térési ose pjesérisht, sipas
termave té marréveshjeve pérkatése, té siguruara sidogofté se klauzolat e kétij paragrafi nuk do té zbatohen,
nése Huamarrési vendos sipas miratimit t&¢ Bankés gé grantet ose huaté koncesionare té mjaftueshme té
sigurojné fonde té mjaftueshme pér projektin, jané té vlefshme pér Huamarrésin nga burime té tjera, me
terma dhe kushte né pérputhje me detyrimet e Huamarrésit sipas késaj Marréveshjeje.

Neni 5.02 Pérshpejtimi i maturimit

Té méposhtmet specifikohen pér géllimet e seksionit 7.06 (f) té termave dhe kushteve standarde:

a) ¢do ngjarje té specifikuar né seksionin 5.01 e cila do té vazhdojé pér tridhjeté dité pas njoftimit
té dhéné nga Banka pér Huamarrésin té vendosjes nga Banka gé kjo ngjarje ka ndodhur, duke citur atje
déshirén e Bankés pér té ndérmarré veprim né pérputhje me nenin 7.06 té kushteve dhe termave standarde.

Neni 6
Efektiviteti

Seksioni 6.01 Kushtet precedente ndaj efektivitetit

Té méposhtmet specifikohen pér géllimet e nenit 9.02 (c) té termave dhe kushteve standarde, si
kushte plotésuese pér efektivitetin e késaj Marréveshjeje:

a) Banka duhet té pajiset me situacionin, né formé dhe pérmbajtje t€ kénagshme pér Bankeén, se
kontrata financiare e BEI-it &shté ekzekutuar dhe dorézuar dhe éshté né fugi dhe efekt dhe té gjitha kushtet
precedente té efektivitetit té saj ose té sé drejtés sé Huamarrésit té béjé térheqje, pérvec efektivitetit té késaj
Marréveshjeje, jané pérmbushur:



b) Banka duhet té pajiset me evidencé, né formé dhe pérmbajtje t& kénagshme pér Bankén, té
ratifikimit parlamentar té késaj Marréveshjeje;

¢) Banka duhet té pajiset dhe ka miratuar planin e menaxhimit mjedisor;

d) Banka duhet té pajiset me evidencé, né formé dhe pérmbajtje té kénagshme pér Bankeén, se té
gjitha té drejtat e tokés sé nevojshme pér zbatimin e projektit jané pérfituar nga Huamarrési dhe jané béré té
vlefshme pér kontraktorin e punimeve civile (ose gé Huamarrési ka té drejtén pér t’i pérfituar kéto té drejta
té tokés né pérputhje me legjislacionin shqiptar té zbatueshém dhe gé shuma té mjaftueshme jané véné
ménjané nga Huamarrési pér té pérftuar kéto té drejta té pronés né kohén e duhur) dhe konfirmimi se plani i
veprimit t& rishlyerjes éshté zbatuar né pérputhje me politikén e Bankés;

e) Banka duhet té pajiset me evidencé, né formé dhe pérmbajtje té kénagshme pér Bankén, se
NJZP-ja éshté ngritur me burime té€ mjaftueshme dhe personel té kualifikuar né nivel té kénagshém, sipas
termave té referencés té pranuar pér Bankeén;

f) Banka duhet té pajiset me evidencé, né formé dhe pérmbajtje té kénagshme pér Bankén, se
marréveshja e grantit t&¢ KIZH-it pér pjesén C té projektit éshté ekzekutuar dhe shpérndaré dhe jané né fuqi
dhe efekt té ploté dhe se e drejta e Huamarrésit pér té térhequr sipas késaj Marréveshjeje, éshté béré
efektive.

Seksioni 6.02 Mendimi ligjor

Pér géllimet e nenit 9.03 (a) té termave dhe kushteve standarde, mendimi ose mendimet e
késhilltarit duhet té jepen né emér t& Huamarrésit nga Ministri i Drejtésisé dhe duhet té jené né formé dhe
pérmbajtje té kénagshme pér Bankén.

Seksioni 6.03 Pérfundimi pér moskryerje pér t’u béré efektive

Data 120 dité pas datés sé késaj Marréveshjeje specifikohet pér géllimet e seksionit 9.04 té termave
dhe kushteve standarde.

Neni 7
Té ndryshme

Seksioni 7.01 Shénime
Adresat e méposhtme specifikohen pér géllime té seksionit 10.01 té kushteve dhe termave
standarde:

Pé&r Huamarrésin: Pér Bankén:
Ministria e Financave Banka Europiane pér Rindértim dhe Zhvillim
Bul. “Déshmorét e Kombit”, 1 One Exchange Square
Tirané London EC2A 2JN
Shqipéri United Kingdom
Pér dijeni: Ministrit t&¢ Financave Pér dijeni: Njésia e Administrimit Operacional
Faks: (355) (4) 228494 Fax:++44-20-7338-6100

Né déshmi sa mé sipér, Palét e késaj Marréveshjeje, népérmijet pérfagésuesve té tyre té autorizuar
me shkrim, nénshkruajné kété Marréveshje né katér kopje dhe té dorézuar né Tirané, Shqipéri, sipas dités
dhe vitit té shkruar mé sipér.

Republika e Shqipérisé Banka Europiane

Nga: Pér Rindértim dhe Zhvillim
Emri: Ridvan Bode Nga:

Titulli: Ministér i Financave Emri: Sue Barrett

Titulli: Z&vendésdrejtor

PLANI I
PERSHKRIMI | PROJEKTIT

1. Qéllimi i Kétij projekti éshté t& ndihmojé Huamarrésin né ndértimin e rrugés me katér korsi
aférsisht 24.2 kilometra nga Levani né Vloré, e cila éshté pjesé e korridorit veri-jug té¢ Shqipérisé dhe e
Korridorit Transeuropian VIII.

2. Projekti pérbéhet nga pjesét e méposhtme, sipas ndryshimeve, sikurse Banka dhe Huamarrési
mund té bien dakord heré pas here:



Pjesa A: Pérgatitja e projekteve inxhinierike dhe dokumenteve té tenderit.

Pjesa A e projektit éshté financuar nga KIZH.

Pjesa B: Ndértimi i rrugés me katér korsi aférsisht 24.2 kilometra nga Levani né qytetin e Vlorés.

Punimet pér pjesén B té projektit, duke pérjashtuar taksat, do té bashkéfinancohen nga BEI.
Huamarrési do té financojé pér shpronésimin e tokés dhe té gjitha taksat né lidhje me pjesén B té projektit
(pérfshiré né lidhje me kontratat e punimeve civile).

Pjesa C: Mbikéqyrja e punimeve té ndértimit pér projektin té referuara né pjesén B.

Do té caktohet njé konsulent supervizioni, i cili do t¢€ monitorojé zbatimin e punimeve té pjesés B
té projektit. Kéto shérbime do té financohen nga KIZH.

3. Projekti pritet té pérfundojé, mé dhjetor 2010.

PLANI 2
KATEGORITE DHE TERHEQJET

1. Tabela bashkélidhur kétij plani shénon kategorité, shumén e huasé té alokuar né ¢do kategori
dhe pérgindjen e shpenzimeve pér t’u financuar pér ¢do kategori.

2. Pavarésisht dispozitave té paragrafit t&é mésipérm, asnjé térhegje nuk duhet té béhet né lidhje me
shpenzimet e béra para datés sé Marréveshjes sé huasé;dhe pérve¢ kur térhegjet né shumén totale nuk i
tejkalojné 2 500 000 euro (dy milioné e peségind mijé euro) mund té béhen (me efekt prapaveprues) né
lidhje me kategoriné 1 né rast té shpenzimeve té béra para datés sé Marréveshjes sé huasé, por pas datés 31
mars 2007.

Bashkélidhja e planit 2

Kategoria Shuma e huasé e alokuar né Pérgindja e shpenzimeve pér t’u
monedhén e huasé financuar
1. Punimet pér pjesén B té 21 780 000 euro 50% té vlerés sé kontratés, duke
projektit pérjashtuar taksat
2. Komisioni fillestar 220 000 euro 100%
TOTALI 22 000 000 euro

